ԱՄՓՈՓԱԹԵՐԹ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈւՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈւՄ ԼՐԱՑՈՒՄՆԵՐ ԿԱՏԱՐԵԼՈւ ՄԱՍԻՆ» ԵՎ «ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՄԱՍԻՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

		Հիմք ընդունելով պլաստիկ արտադրանքի շրջակա միջավայրի վրա ազդեցության նվազեցման մասին ԵՄ 2019/904 հրահանգով սահմանված համապատասխան հասկացությունը՝ Նախագծի 1-ին հոդվածով նախատեսվում է «Առևտրի և ծառայությունների մասին» օրենքի  2-րդ հոդվածը լրացնել հետևյալ բովանդակությամբ նոր պարբերությունով․
 «մեկանգամյա օգտագործման պլաստիկ արտադրանք՝ ամբողջությամբ կամ մասնակի  պլաստիկից պատրաստված արտադրանք, որը նախագծված կամ նախատեսված կամ շուկայահանված չէ բազմակի օգտագործման համար, ինչպես նաև նախատեսված չէ արտադրողին վերադարձման և կրկնակի օգտագործման համար։»։
Ուսումնասիրելով ներկայացված՝ «Առևտրի և ծառայությունների մասին» օրենքում փոփոխություն կատարելու մասին նախագիծը (այսուհետ՝ Նախագիծ), ինչպես նաև Եվրոպական խորհրդարանի և խորհրդի 2019 թվականի հունիսի 5-ի (ԵՄ) 2019/904 Հրահանգը՝ շրջակա միջավայրի վրա որոշ պլաստիկ արտադրանքների ազդեցության նվազեցման մասին (այսուհետ՝ Հրահանգ) ներկայացնում ենք հետևյալ եզրահանգումները.
Նախագիծը, ընդհանուր առմամբ, նպաստում է Հայաստանի Հանրապետության և Եվրոպական միության միջև Համաձայնագրով ստանձնած պարտավորությունների իրականացմանը, սակայն մասամբ է համապատասխանում Հրահանգին՝ մասնավորապես․
	Նախագծում արտացոլված են Հրահանգի 3-րդ հոդվածի 2-րդ ենթակետում ամրագրված հիմնական պահանջները՝ կապված մեկանգամյա օգտագործման պլաստիկ արտադրանքի սահմանման հետ։ Նախագծով սահմանվում է, որ մեկանգամյա օգտագործման պլաստիկ արտադրանք է համարվում արտադրանքը, որը ամբողջությամբ կամ մասնակի պատրաստված է պլաստիկից և որը նախատեսված չէ կամ նախագծված չէ բազմակի օգտագործման, ինչպես նաև արտադրողին վերադարձման կամ նորից օգտագործման համար։ 
	Այս սահմանումը բովանդակային առումով համահունչ է Հրահանգի համապատասխան պահանջին, սակայն Նախագծում բացակայում են Հրահանգում ներառված որոշ հավելյալ տարրեր՝ մասնավորապես՝ ապրանքի «կյանքի ցիկլի» և «նույն նպատակի համար» կրկնակի օգտագործման հնարավորության հստակ շեշտադրումը։ Հաշվի առնելով այս հանգամանքը՝ Նախագիծը ներկայումս ապահովում է Հրահանգի մասնակի համապատասխանություն։ 
Ընդհանուր առմամբ, նախագիծն ուղղված է բնապահպանական խնդիրների նվազեցմանն ու կայուն աղտոտվածության դեմ պայքարին՝ համապատասխանեցված ԵՄ օրենսդրության չափանիշներին՝ հիմնականում Հրահանգի 3-րդ հոդվածի 2-րդ ենթակետի:
Միևնույն ժամանակ առաջարկում ենք
1. Նախագծի սահմանման հատվածում հստակեցնել՝ արդյոք «մեկանգամյա օգտագործման պլաստիկ արտադրանքի» սահմանումը ներառում է ապրանքի «կյանքի ցիկլի» ընթացքում բազմակի օգտագործման և նույն նպատակի համար վերադարձման հնարավորությունը՝ ինչպես նախատեսված է Հրահանգի 3-րդ հոդվածի 2-րդ ենթակետում: Սա կբացառի հնարավոր մեկնաբանությունները։
1. Նախագծի հիմնավորումներում ներառել ավելի մանրամասն տեղեկատվություն՝ նշելով, թե Հրահանգի որ հոդվածների դրույթներն են կոնկրետ տեղայնացվել և ինչ նպատակով:
1. Նախագծի հիմնավորումներում արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի:
Ընդհանուր առմամբ, Նախագիծը մասամբ է համապատասխանում է Հրահանգի 3-րդ հոդվածի 2-րդ ենթակետի պահանջներին:

	Ընդունվել է
1. «մեկանգամյա օգտագործման արտադրանք» հասկացությունը խմբագրվել է հետևյալ կերպ «մեկանգամյա օգտագործման պլաստիկ արտադրանք՝ ամբողջությամբ կամ մասնակիորեն պլաստիկից պատրաստված արտադրանք, որը նախագծված կամ նախատեսված կամ շուկայահանված չէ իր կյանքի ցիկլի ընթացքում բազմակի օգտագործման համար, ինչպես նաև նախատեսված չէ արտադրողին  վերադարձման և կրկնակի օգտագործման համար՝ այն նույն նպատակով, ինչի համար արտադրվել է։
[bookmark: _Hlk204930797]«Առևտրի և ծառայությունների մասին» օրենքում փոփոխություն կատարելու մասին» օրենքի նախագծում ներմուծվել է նոր հասկացություն «մեկանգամյա օգտագործման պլաստիկ արտադրանք»՝ հիմք ընդունելով որոշակի պլաստիկ արտադրանքի շրջակա միջավայրի վրա ազդեցության նվազեցման մասին ԵՄ 2019/904 hրահանգով սահմանված համապատասխան հասկացությունը։ 

2. [bookmark: _Hlk204930861]Նախագծի հիմնավորման մեջ ամրագրվել է, որ վերոնշյալ գործընթացը ոչ թե ԵՄ օրենսդրության մոտարկում է, այլ վերոնշյալ հասկացության սահմանման համար համապատասխան միջազգային փորձի ուսումնասիրման արդյունքում բացահայտված և որոշակի խմբագրական ձևափոխություններ կրած  տեղայնացում։ ՀՀ-ն ՀԸԳՀ շրջանակներում պարտավորություն չունի մոտարկելու ԵՄ 2019/904 հրահանգը։ 

	««Առևտրի և ծառայությունների մասին» օրենքում փոփոխություն կատարելու մասին» օրենքի նախագծի 1-ին հոդվածով լրացվող պարբերությունն անհրաժեշտ է համարակալել՝ ելնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից, որոնց համաձայն՝ Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի, ինչպես նաև նկատի ունենալով, որ Օրենքի 2-րդ հոդվածը ևս համարակալված է:

	Ընդունվել է

	[bookmark: _Hlk203641196]Հաշվի առնելով, որ Նախագծի 2-րդ հոդվածում կիրառվում է «Առևտրի և ծառայությունների մասին» օրենքի անվանման կրճատ տարբերակը՝ ղեկավարվելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի կարգավորմամբ, ըստ որի՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը, առաջարկում ենք Նախագծի 1-ին հոդվածում՝ փակագծերում նշել (այսուհետ՝ Օրենք), որից հետո Նախագծի 2-րդ հոդվածում կիրառել կրճատ տարբերակը։

	Ընդունվել է

	Նախագծի 2-րդ հոդվածով նախատեսված է օրենքի հոդվածի 2.1-ին մասը շարադրել նոր խմբագրությամբ։ Հայտնում ենք, որ անհրաժեշտ է հստակեցնել, թե օրենքի որ հոդվածի 2.1-ին մասն է նախատեսվում շարադրել նոր խմբագրությամբ։

	Ընդունվել է

	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 3-րդ հոդվածի «հրապարակումից վեց ամիս հետո» բառերից առաջ անհրաժեշտ է լրացնել «պաշտոնական» բառը՝ ելնելով «Նորմատիվ իրավական ակտերի մասին» օրենքի 23-րդ հոդվածի պահանջներից։

	Ընդունվել է

		««Շուկայի վերահսկողության մասին» օրենքում լրացումներ և փոփոխություն կատարելու մասին» օրենքի նախագծի վերաբերյալ հայտնում ենք հետևյալը՝	

Նախագծի 4-րդ հոդվածով լրացվող 5.1-ին հոդվածի 10-րդ մասի 2-րդ կետի դրույթների համարակալումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասով, որի համաձայն՝ /…/ Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: Միաժամանակ, պարբերությունների համարակալումն անհրաժեշտ է վերանայել, քանի որ հայոց այբուբենի տառերի թվային համապատասխանեցմանը համարժեք՝ «ժ» տառից հետո ենթակետերը նշվում են երկու տառով՝ տասական համակարգի կանոններով. ժա, ժբ, ժգ և այլն, մինչև «ժթ», որից հետո «ի» տառով և համապատասխան «ա»-ից «թ» տառերով` իա, իբ, իգ և այլն:


	Ընդունվել է 

	Նախագծի 5-րդ հոդվածի համաձայն՝ Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը, բացառությամբ՝ 5.1-րդ հոդվածի 10-րդ մասի 1-ին կետի, որն ուժի մեջ է մտնում պաշտոնական հրապարակումից վեց ամիս հետո։
	Հարկ է նշել, որ Նախագծում բացակայում է 5.1-րդ հոդված, փոխարենը նախատեսված է 4-րդ հոդված, որով «Շուկայի վերահսկողության մասին» օրենքում լրացվում է 5.1-րդ հոդված։
[bookmark: _Hlk203642218]	Ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 3-րդ մասի կարգավորումը, որի համաձայն՝ Նորմատիվ իրավական ակտով կարող են սահմանվել նորմատիվ իրավական ակտի բաժինների, գլուխների, հոդվածների, հոդվածների մասերի, կետերի, ենթակետերի, պարբերությունների համար ուժի մեջ մտնելու այլ ժամկետներ, քան նախատեսված է տվյալ նորմատիվ իրավական ակտի ուժի մեջ մտնելու համար, առաջարկում ենք «5.1-րդ հոդվածի 10-րդ մասի 1-ին կետի» բառերից առաջ ավելացնել «4-րդ հոդվածով լրացվող» բառերը։

	Ընդունվել է 

	1. Վարչապետի աշխատակազմի տեսչական մարմինների աշխատանքների համակարգման  գրասենյակ

	Տրամադրվել է աշխատանքային կարգով

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ.
Իրավախախտումների համար պատախանատվութան համաչափության ապահովման անհրաժեշտությամբ պայմանավորված՝ առաջարկում եմ վերանայել սահմանվող պատասխանատվության միջոցը՝ իրավախախտումը առաջին անգամ կատարելու դեպքում նախատեսելով նախազգուշացում, իսկ կրկնակիության դեպքում տուգանք՝ հարյուրապատիկից մինչև հարյուրհիսնապատիկի չափով։

	Ընդունվել է



